
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 20

பயன் இல் சொல் பாராட்டுவானை மகன் எனல்! மக்கட் பதடி எனல்! 196 பயன் இல்லாத வார்த்தைகளைப் பலமுறை பேசுகின்றவனை மனிதன் என்று சொல்வதைவிட, மனிதர்களில் பதர் (குப்பை) என்றே சொல்ல வேண்டும்.

நயன் இல சொல்லினும் சொல்லுக! சான்றோர்

பயன் இல சொல்லாமை நன்று. 197 கண்டிப்பான வார்த்தைகளைச் சொன்னாலும் சொல்லலாம். அறிவுடையோர் பயன் இல்லாத சொற்களைச் சொல்லாமல் இருப்பது நன்மை தரும்.

அரும் பயன் ஆயும் அறிவினார் சொல்லார்பெரும் பயன் இல்லாத சொல். fo அருமையான பயனை ஆராயக்கூடிய அறிஞர், மிகுந்த பயன் தராத வீண் வார்த்தைகளை ஒருபோதும் சொல்ல மாட்டார்.

பொருள் தீர்ந்த பொச்சாந்தும் சொல்லார்-மருள் தீர்ந்த மாசு அறு காட்சியவர். 199 அறிவு மயக்கம் இல்லாத தெளிந்த மாசற்ற அறிவு உடையவர்; மறந்தும்கூட பயன் இல்லாத சொற்களை ஒருக்காலும் சொல்ல மாட்டார்.

சொல்லுக, சொல்லில் பயன் உடைய! சொல்லற்க, சொல்லில் பயன் இலாச் சொல்! 200 பயன் தரக்கூடிய சொற்களை மட்டுமே சொல்ல வேண்டும். பயன் இல்லாத சொற்களைச் சொல்லக் கூடாது.

